
Аннотация. Бадиий таълим замонавий шароитда яхлит педагогик жараён, 

унинг алоҳида таркибий қисмлари, педагогик фаолиятни амалга ошириш билан 

боғлиқликда “методика” ва “технология” тушунчалари кўп қўлланилади. Ҳатто, 

мазкур тушунчалар моҳиятини тавсифлашда ҳам хилма-хил ёндашувлар мавжуд 

бўлиб, педагогик соҳада фаолият юритувчи шахслар ўртасида ҳам кўпгина 

тортишув, баҳс-мунозараларга сабаб бўлиб келмоқда. Педагогик адабиётларни 

таҳлил қилиш, маълумотларни умумлаштириш орқали мазкур тушунчаларнинг 

аниқ таърифини шакллантириш мумкин. 

Калит Сўзлар: Тасвирий санъат, таълим технологиялари, электрон 

дарсликлар, мултимедиа, педагогика, рақамли таълим, ижодкорлик, тасвирий 

санъат, интерфаол таълим. 

 

Умумий маънода “методика” тушунчаси маълум бир ишни бажариш учун 

зарур бўладиган метод ва усуллар йиғиндисидир. Кўпгина изоҳли луғатларда 

ҳам “Методика – қатъий кетма-кетликка (алгоритмик характерга), илгари 

ўрнатилган режа (қоида), тизимга аниқ риоя қилиш бўлиб, бирор бир ишни 

мақсадга мувофиқ ўтказиш методлари, йўллари мажмуаси”ни ифода этиши 

кўрсатиб ўтилган.  

“Методика” тушунчасига берилган хилма-хил таърифларга таянган 

ҳолда  қуйидаги умумлашмаларга келиш мумкин: 

mailto:roziyaboboniyozova93@gmail.com

1) методика – бу ўқитувчи ишини ташкил этишнинг шакл, метод ва 

воситалари; 

2) маълум бир фаолиятини амалга ошириш учун зарур бўлган метод ва 

усуллар йиғиндиси; 

3) билим, кўникма ва малакаларни эгаллаш жараёнини мақсадга 

йўналтирилган тарзда ташкил этиш, режали ва тизимли амалга оширишга 

ёрдам берувчи усуллар йиғиндиси. 

“Методика” тушунчаси турли фанларни ўқитиш билан ҳам боғликликда 

қўлланилиб, маълум соҳани ўқитиш жараёни, мазмуни, қонуниятлари, 

тамойиллари, шакл, метод ва воситалари йиғиндисини ўзида ифода этади. 

Педагог олим А.М.Столяренконинг фикрича, “Ўқув фанларини ўқитиш 

методикаси методика маълум бир педагогик вазифаларни ҳал этиш билан боғлиқ 

метод, методик усуллар, восита ва ташкилий чора-тадбирлар мажмуидир”. 

Г.М.Коджаспирова, А.Ю.Коджаспировларнинг фикрича, “Ўқитиш методикаси 

педагогик фаолиятни амалга оширишнинг аниқ усуллари, услублари ва 

техникасидир”. 

Креативлик (лот., инг. “креате” – яратиш, “креативе” – яратувчи, 

ижодкор) – индивиднинг янги ғояларни ишлаб чиқаришга тайёрликни 

тавсифловчи ва мустақил омил сифатида иқтидорлиликнинг таркибига кирувчи 

ижодий қобилияти. Шахснинг креативлиги унинг тафаккурида, мулоқотида, ҳис-

туйғуларида, муайян фаолият турларида намоён бўлади. Креативлик шахсни 

яхлит ҳолда ёки унинг муайян хусусиятларини тавсифлайди ва иқтидорнинг 

муҳим омили сифатида ҳам акс этади. 1 

Ўқитиш методикасига қўйиладиган зарурий талабларга қуйидагилар 

киради: 

1) ҳаёт билан уйғунлик; 

2) қайта ишлаб чиқишга йўналганлик; 

3) аниқлик; 

4) режалаштирилган ҳаракат мақсад ва вазифаларига мослик; 

5) асосланганлик; 

6) натижавийлик. 

Юқоридаги фикрларни умумлаштириб айтганда, ўқитиш методикаси 

ўзида: 

- таълимнинг мақсад ва вазифаларини – таълимий, тарбиявий, 

ривожлантирувчи, ташкилий; 

                                                           
1 Pedagogik kompetentlik va kreativlik asoslari /N.Muslimov, M.Usmonboeva, D.Sayfurov, 

A.To'raev.  –  T.: TDPU, 2015. – 72-73-b. 

- таълимнинг қонуният ва тамойилларини; 

- таълим мазмунини; 

- таълимни ташкил этишнинг асосий ва ёрдамчи шаклларини; 

- таълимнинг умумий ва хусусий методларини; 

- ўқув воситалари; 

- ўқитиш натижасини акс эттиради. 

Ана шу асосдан келиб чиққан ҳолда, қуйида ўқитиш методикаси 

моҳиятини ёритиб берувчи асосий тушунчаларга изоҳ бериб ўтамиз: 

1) ўргатиш – ўқитиш мақсадини амалга ошириш бўйича педагогнинг 

тартибланган фаолияти; 

2) ўрганиш – англаш, машқ қилиш, ва эгалланган тажрибалар асосида хулқ-

атвор ва фаолиятнинг янги шаклларини эгаллаш жараёни, олдин эгалланганлари 

ўзгаради; 

3) ўқитиш – қўйилган мақсадга эришишга йўналтирилган педагог билан 

ўқувчиларнинг тартибланган ўзаро ҳаракати; 

4) таълим– ўқитиш жараёнида эгалланадиган билим, кўникма, малакалар, 

фикрлаш усуллари тизими;  

5) билим – маълум бир фанни назарий ўзлаштиришни акс эттирадиган 

инсон ғоялари йиғиндиси;  

6) кўникма – эгалланган билимларнинг аниқ хатти-ҳаракатдаги ифодаси, 

ўзлаштирилган билимларни амалиётга қўллаш усулларини эгаллаш; 

7) малака – автоматлашган, бирор бир усул билан бехато бажариш,  

кўникманинг такомиллашган даражаси;  

8) мақсад– ўқитишнинг нимага қаратилганлиги, унинг кучлари келгусида 

қай йўсинда сафарбар этилиши;  

9) мазмун –ўқитиш жаараёнида эгалланиши лозим бўлган илмий билим, 

амалий кўникма ва малакалар, фаолият, фикрлаш усуллари тизими;  

10) ташкил этиш – қўйилган мақсадни яхши амалга ошириш учун унга 

зарурий шаклни тақдим этадиган, аниқ мезонлар бўйича тартибланган дидактик 

жараён; 

11) шакл – ўқув жараёнининг ташқи ифодаси, унинг ички моҳияти, 

мантиғи, мазмуни учун қобиқ; 

12) метод – ўқитишнинг мақсад ва вазифаларига эришиш (амалга 

ошириш) йўли; 

13) восита – ўқув жараёнининг предметли қўллаб-қувватланиши,  янги 

материални ўзлаштириш жараёнида ўқитувчи ва ўқувчилар томонидан 

фойдаланиладиган объект; 

14) натижа– ўқув жараёнининг сўнгги маҳсули, белгиланган 

мақсадларнинг амалга ошганлик даражаси. 

Илм-фан ва ишлаб чиқapишнинг жадал ривожланиши жамиятни 

иқтиcoдий тapaққий эттириш билан бир қaтopдa ижтимоий муносабатлар 

мазмунида ҳaм туб ўзгapишлapнинг pўй беришига замин яpaтмoқдa. Шунингдек, 

иқтисодий соҳада бўлгани сингари ижтимоий, шу жумладан, таълим соҳасида 

ҳам технологик ёндашувни татбиқ этишга катта аҳамият қаратилмоқда. 

“Технология” юнoнчa cўз бўлиб, “techne” – мaҳopaт, caнъaт вa “logos” – 

тyшyнчa, тaълимoт, фaн мaънocини aнглaтaди. “Taълим тexнoлoгияcи” 

ибopacининг мaънocи – (инглизчa “An educational technology”) тaълим 

жapaёнини юкcaк мaҳopaт билaн caнъaт дapaжacидa тaшкил этиш тўғpиcидa 

мaълyмoт бepyвчи фaн, тaълимoт дeмaкдиp. Aйни вaқтдa мaзкyp тyшyнчaнинг 

тaъpифи ҳaмдa yнинг мoҳияти бopacидa ягoнa ғoя мaвжyд эмac. Бy нaзapия 

мoҳиятининг ёpитилишигa ниcбaтaн тypли ёндaшyвлap мaвжyд. 

“Педагогик технология бу муайян лoйиҳa асосида ташкил этиладиган, aниқ 

мaқcaдгa йўнaлтиpилгaн ҳaмдa yшбy мaқcaднинг нaтижaлaнишини 

кaфoлaтлoвчи пeдaгoгик фaoлият жapaёнининг мaзмyнидиp” (Ў.Қ.Толипов). 

Юқорида келтириб ўтилган фикрлардан келиб чиққан ҳолда айтиш 

мумкинки, педагогик технологиянинг аҳамияти aввaл ўзлaштиpилгaн нaзapий 

билимлap билaн янги ўзлaштиpиладиган билимлap opacидa мycтaҳкaм 

бoғлaнишлapнинг юзaгa кeлиши билан белгиланади. Мазкур жараёнда қуйидаги 

қоидаларга амал қилиш талаб этилади:  

Хулосалар: 

“Методика” ва “технология” тушунчалари таҳлили асосида хулоса қилиш 

мумкинки, мазкур тушунчалар ўзаро алоқадорлик ва умумийликка эга бўлиши 

билан бирга айрим ўзига хосликлар билан ҳам тавсифланади. 

Юқоридаги фикрларни умумлаштириб айтганда, таълим технологияси 

ўқитиш методикаси асосида қурилиб, унинг қонуниятлари, тамойиллари, шакл, 

метод ва воситаларига асосланган ҳолда, кутиладиган натижаларга асосланган 

ҳолда ўқитиш жараёнининг ҳар бир босқичини алоҳида-алоҳида лойиҳалаш, 

лойиҳага мувофиқ ўқитувчи ва ўқувчи фаолиятини аниқ белгиланган кетма-

кетликда амалга оширишнинг самарали техникасидир. 

Адабиётлар. 

